Poèeci proze: historiografija





Prvi analisti (na grèkom)





Quintus Fabius Pictor


(1) Tet£rtJ d� mhnˆ met¦ t¾n kt…sin, æj F£bioj ƒstore‹, tÕ perˆ t¾n ¡rpag¾n ™tolm»qh tîn gunaikîn. Plut. Rom. 14





(2) Sint haec, ut dixi, somnia fabularum, hisque adiungatur etiam Aeneae somnium, quod in nostri Fabii Pictoris Graecis annalibus eius modi est, ut omnia, quae ab Aenea gesta sunt quaeque illi acciderunt, ea fuerint, quae ei secundum quietem visa sunt. Cic. De div. 1,21,43





(3) Fabius Pictor in annalibus suis scripsit matronam, quod loculos in quibus erant claves cellae vinariae resignavisset, a suis inedia mori coactam, Cato ideo propinquos feminis osculum dare, ut scirent an temetum olerent. Plin. N.H. 14,89





Lucius Cincius Alimentus


(1) perˆ d� tîn ™k tÁj 'Il…aj genomšnwn KÒintoj m�n F£bioj Ð P…ktwr legÒmenoj, ú LeÚkiÒj te K…gkioj kaˆ K£twn PÒrkioj kaˆ Pe…swn KalpoÚrnioj kaˆ tîn ¥llwn suggrafšwn oƒ ple…ouj ºkoloÚqhsan, gšgrafe· æj keleÚsantoj  'Amol…ou t¦ bršfh labÒntej ™n sk£fV ke…mena tîn Øphretîn tinej œferon ™mbaloàntej e„j tÕn potamÕn ¢pšconta tÁj pÒlewj ¢mfˆ toÝj ˜katÕn e‡kosi stad…ouj. ™peˆ d� ™ggÝj ™gšnonto kaˆ e�don ... Dion Hal. Ant. Rom. 1,79 sq.





(2) L. Cincius Alimentus, qui captum se ab Hannibale scribit, maxime auctor moueret, nisi confunderet numerum Gallis Liguribusque additis; cum his octoginta milia peditum, decem equitum adducta ... Liv. 21,38,2





Aulus Postumius Albinus


(1) Albinus, qui cum L. Lucullo consul fuit, res Romanas oratione Graeca scriptitauit. In eius historiae principio scriptum est ad hanc sententiam: neminem suscensere sibi conuenire, si quid in his libris parum composite aut minus eleganter scriptum foret; 'nam sum' inquit 'homo Romanus natus in Latio, Graeca oratio a nobis alienissima est', ideoque ueniam gratiamque malae existimationis, si quid esset erratum, postulauit. Gell. 11,8,2





Caius Acilius


 (1) G£ioj d' 'Ak…lioj  ƒstore‹ prÕ tÁj kt…sewj t¦ qršmmata tîn perˆ tÕn `RwmÚlon ¢fanÁ genšsqai· toÝj d� tù FaÚnJ proseuxamšnouj ™kdrame‹n gumnoÝj ™pˆ t¾n z»thsin, Ópwj ØpÕ toà ƒdrîtoj m¾ ™noclo‹nto· kaˆ di¦ toàto gumnoÝj peritršcein toÝj Loupšrkouj. Plut. Rom. 21





(2) Sed, ut laudandus Regulus in conservando iure iurando, sic decem illi, quos post Cannensem pugnam iuratos ad senatum misit Hannibal, se in castra redituros ea, quorum erant potiti Poeni, nisi de redimendis captivis impetravissent, si non redierunt, vituperandi. De quibus non omnes uno modo. Nam Polybius, bonus auctor inprimis, ex decem nobilissimis, qui tum erant missi, <unum, qui> egressus e castris redisset, quasi aliquid esset oblitus, Romae remansisse. Reditu enim in castra liberatum se esse iure iurando interpretabatur, non recte. <...> Acilius autem, qui Graece scripsit historiam, plures ait fuisse, qui in castra revertissent eadem fraude, ut iure iurando liberarentur eosque a censoribus omnibus ignominiis notatos.  Cic. De off. 3,32,113





Marcus Porcius Cato





Orationes


Oratio quam dixit Numantiae apud equites 





Cogitate cum animis vestris: si quid vos per laborem recte feceritis, labor ille a vobis cito recedet, bene factum a vobis, dum vivitis, non abscedet; sed si qua per voluptatem nequiter feceritis, voluptas cito abibit, nequiter factum illud apud vos semper manebit. maiores seorsum atque divorsum pretium paravere bonis atque strenuis, decurionatus, optionatus, hastas donaticas, aliosque honores. 





Pro Rhodiensibus 





scio solere plerisque hominibus rebus secundis atque prolixis atque prosperis animum excellere atque superbiam atque ferociam augescere atque crescere. quo mihi nunc magnae curae est, quod haec res tam secunde processit, ne quid in consulendo advorsi eveniat, quod nostras secundas res confutet, neve haec laetitia nimis luxuriose eveniat. advorsae res edomant et docent, quid opus siet facto, secundae res laetitia transvorsum trudere solent a recte consulendo atque intellegendo. quo maiore opere dico suadeoque, uti haec res aliquot dies proferatur, dum ex tanto gaudio in potestatem nostram redeamus. atque ego quidem arbitror Rodienses noluisse nos ita depugnare, uti depugnatum est, neque regem Persen vinci. 





De agri cultura





Est interdum praestare mercaturis rem quaerere, nisi tam periculosum sit, et item f[o]enerari, si tam honestum sit. maiores nostri sic habuerunt et ita in legibus posiuerunt: furem dupli condemnari, f[o]eneratorem quadrupli. quanto peiorem ciuem existimarint f[o]eneratorem quam furem, hinc licet existimare.  et uirum bonum quom laudabant, ita laudabant: bonum agricolam bonumque colonum;  amplissime laudari existimabatur qui ita laudabatur. mercatorem autem strenuum studiosumque rei quaerendae existimo, uerum, ut supra dixi, periculosum et calamitosum.  


(...)





(CI) Frumento ne curculio noceat 


          Frumento ne noceat curculio neu mures tangant: lutum de amurca facito; palearum paulum addito, sinito macerescant bene et subigito bene. eo granarium totum oblinito crasso luto; postea conspargito amurca omne quod lutaueris. ubi aruerit, eo frumentum refrigeratum condito: curculio non nocebit. 





Origines 





(1) Si ques homines sunt, quos delectat populi Romani gesta discribere . . . 





(2) Pleraque Gallia duas res industriosissime persequitur, rem militarem et argute loqui. 





(3) Verba Catonis ex originum quarto haec sunt: 'Non lubet scribere, quod in tabula apud pontificem maximum est, quotiens annona cara, quotiens lunae aut solis lumine caligo aut quid obstiterit.' Vsque adeo parui fecit rationes ueras solis et lunae deficientium uel scire uel dicere. (Gell. 2,28,6)





(4) Historia ex annalibus sumpta de Q. Caedicio tribuno militum; uerbaque ex Originibus M. Catonis apposita, quibus Caedici uirtutem cum Spartano Leonida aequiperat. 


          Pulcrum, dii boni, facinus Graecarumque facundiarum magniloquentia condignum M. Cato libris originum de Q. Caedicio tribuno militum scriptum reliquit. 


          Id profecto est ad hanc ferme sententiam:  Imperator Poenus in terra Sicilia bello Carthaginiensi primo obuiam Romano exercitu progreditur, colles locosque idoneos prior occupat. Milites Romani, uti res nata est, in locum insinuant fraudi et perniciei obnoxium. Tribunus ad consulem uenit, ostendit exitium de loci importunitate et hostium circumstantia maturum. 'Censeo,' inquit 'si rem seruare uis, faciundum, ut quadringentos aliquos milites ad uerrucam illam' – sic enim Cato locum editum asperumque appellat – 'ire iubeas, eamque uti occupent, imperes horterisque; hostes profecto ubi id uiderint, fortissimus quisque et promptissimus ad occursandum pugnandumque in eos praeuertentur unoque illo negotio sese alligabunt, atque illi omnes quadringenti procul dubio obtruncabuntur. Tunc interea occupatis in ea caede hostibus tempus exercitus ex hoc loco educendi habebis. Alia nisi haec salutis uia nulla est.' Consul tribuno respondit consilium quidem istud aeque prouidens sibi uiderier; 'sed istos' inquit 'milites quadringentos ad eum locum in hostium cuneos quisnam erit, qui ducat?' 'Si alium' inquit tribunus 'neminem reperis, me licet ad hoc periculum utare; ego hanc tibi et reipublicae animam do.' 


Consul tribuno gratias laudesque agit. Tribunus et quadringenti ad moriendum proficiscuntur. Hostes eorum audaciam  demirantur; quorsum ire pergant, in expectando sunt. Sed ubi apparuit ad eam uerrucam occupandam iter intendere, mittit aduersum illos imperator Carthaginiensis peditatum equitatumque, quos in exercitu uiros habuit strenuissimos. Romani milites circumueniuntur, circumuenti repugnant; fit proelium diu anceps. Tandem superat multitudo. Quadringenti omnes cum uno perfossi gladiis aut missilibus operti cadunt. Consul interim, dum ibi pugnatur, se in locos tutos atque editos subducit. 


Sed quod illi tribuno, duci militum quadringentorum, diuinitus in eo proelio usu uenit, non iam nostris, sed ipsius Catonis uerbis subiecimus: 'Dii inmortales tribuno militum fortunam ex uirtute eius dedere. Nam ita euenit: cum saucius multifariam ibi factus esset, tamen uolnus capiti nullum euenit, eumque inter mortuos defetigatum uolneribus atque, quod sanguen eius defluxerat, cognouere. Eum sustulere, isque conualuit, saepeque postilla operam reipublicae fortem atque strenuam perhibuit illoque facto, quod illos milites subduxit, exercitum ceterum seruauit. Sed idem benefactum quo in loco ponas, nimium interest. Leonides Laco, qui simile apud Thermopylas fecit, propter eius uirtutes omnis Graecia gloriam atque gratiam praecipuam claritudinis inclitissimae decorauere monumentis: signis, statuis, elogiis, historiis aliisque rebus gratissimum id eius factum habuere; at tribuno militum parua laus pro factis relicta, qui idem fecerat atque rem seruauerat.'  


          Hanc Q. Caedici tribuni uirtutem M. Cato tali suo testimonio decorauit. (Gell. 3,7)








Prvi analisti (na latinskom)





L. Cassius Hemina


(1) Pastorum uulgus sine contentione consentiendo praefecerunt aequaliter imperio Remum et Romulum, ita ut de regno pararent inter se. monstrum fit: sus parit porcos triginta, cuius rei fanum fecerunt laribus Grundilibus. 





(2) Numa constituit, ut pisces qui squamosi non essent, ni pollucerent, parsimonia commentus, ut conuiuia publica et priuata cenae que ad puluinaria facilius compararentur, ni qui ad polluctum emerent, pretio minus parcerent eaque praemercarentur. (Plin. N.H. 32,20)








Lucius Calpurnius Piso Frugi


(1) Quod res uidebatur memoratu digna, quam fecisse Cn. Flauium Anni filium aedilem curulem L. Piso in tertio annali scripsit, eaque res perquam pure et uenuste narrata a Pisone, locum istum totum huc ex Pisonis annali transposuimus. 


          'Cn.' inquit 'Flauius patre libertino natus scriptum faciebat, isque in eo tempore aedili curuli apparebat, quo tempore aediles subrogantur, eumque pro tribu aedilem curulem renuntiauerunt. Aedilem, qui comitia habebat, negat accipere, neque sibi placere, qui scriptum faceret, eum aedilem fieri. Cn. Flauius Anni filius dicitur tabulas posuisse, scriptu sese abdicasse, isque aedilis curulis factus est. 


          'Idem Cn. Flauius Anni filius dicitur ad collegam uenisse uisere aegrotum. Eo in conclaue postquam introiuit, adulescentes ibi complures nobiles sedebant. Hi contemnentes eum, assurgere ei nemo uoluit. Cn. Flauius Anni filius aedilis id arrisit, sellam curulem iussit sibi afferri, eam in limine apposuit, ne quis illorum exire posset utique hi omnes inuiti uiderent sese in sella curuli sedentem.' ( Gell. 7,9)





C. Sempronius Tuditanus


(1) Quod satis celebre est de Atilio Regulo, id nuperrime legimus scriptum in Tuditani libris: Regulum captum ad ea, quae in senatu Romae dixit suadens, ne captiui cum Carthaginiensibus permutarentur, id quoque addidisse uenenum sibi Carthaginienses dedisse, non praesentarium, sed eius-modi, quod mortem in diem proferret, eo consilio, ut uiueret quidem tantisper, quoad fieret permutatio, post autem grassante sensim ueneno contabesceret. 


          Eundem Regulum Tubero in historiis redisse Carthaginem nouisque exemplorum modis excruciatum a Poenis dicit: 'In atras' inquit 'et profundas tenebras eum claudebant ac diu post, ubi erat uisus sol ardentissimus, repente educebant et aduersus ictus solis oppositum continebant atque intendere in caelum oculos cogebant. Palpebras quoque eius, ne coniuere posset, sursum ac deorsum diductas insuebant.' Tuditanus autem somno diu prohibitum atque ita uita priuatum refert, idque ubi Romae cognitum est, nobilissimos Poenorum captiuos liberis Reguli a senatu deditos et ab his in armario muricibus praefixo destitutos eademque insomnia cruciatos interisse.  (Gell. 7,4,1)








Rimska književnost republikanskoga  razdoblja (9)

